
1. Цел на мисијата

За време на првата посета на Македонија, Консултантот во тесна соработка со Координаторот на Проектот на ГТЗ, имаше за цел да ги идентификува главните сектори, релевантните теми и потенцијални групи за програмата за обука за Јавно-приватно партнерство (ЈПП).

За таа цел, г-дин Клаус Грим (PLANCO Consulting GmbH, Хамбург) заедно со г-ѓа Николета Богатиновска (Координатор на Проектот на ГТЗ) ги посетија институциите на главните заинтересирани страни т.е.:

· Министерство за финансии (МФ),

· Министерство за економија (МЕ),

· Министерство за транспорт и врски (МТВ),

· Министерство за животна средина и просторно планирање (МЖСПП),

и дискутираа со претставниците на овие институции за концептот на проектот и за планот за имплементација на компонентите на обуката.

Се одржаа работни состаноци и со претставници на:

· Здружението на единиците на локалната самоуправа (ЗЕЛС),

· Асоцијација на даватели на комунални услуги (АДКОМ),

· Американската агенција за меѓународен развој (УСАИД),

· БалканНет - Cooperation Beyond Borders,
· Правниот советник на ГТЗ.

Агендата од состаноците која беше подготвена од Координаторот на Проектот на ГТЗ се приложен во Анекс 1. На неколку состаноци професионалното толкување го вршеше г-дин Руди Горгиев.

2. Записници од состаноците

Во продолжение се дадени накратко главните мислења, идеи и предлози од работните состаноци од првата Мисија.

Мирослав Трајановски, Адвокат

(1) Во основа, времето и институционалното опкружување се многу поволни за имплементација на обуката за ЈПП. На ова прашање се дава големо внимание поради следниве фактори:

(2) Законот за концесии и други видови јавни-приватни партнерства е подготвен и усвоен.

(3) По донесувањето на овој Закон се формираше Совет за Концесии/ЈПП.

(4) Обуката за ЈПП треба да се фокусира повеќе на општинско ниво, т.е. главна целна група треба да бидат претставниците на општините бидејќи тие одлучуваат за начинот на обезбедување јавни услуги на општинско ниво.

(5) Управувањето со цврст отпад и јавниот превоз се сметаат за приоритетни сектори за обуката за ЈПП. Приватизацијата во секторот за водоснабдување е многу тежок и политички осетлив процес.

(6) Подигањето на свесноста за евалуацијата на спроведувањето на плановите за ЈПП треба да се врши за време на обуката, поддржано со инструменти за финансиска проценка.

(7) Г-дин Трајановски е подготвен да даде своја поддршка на програмата за обука во секое време, особено во однос на правните прашања.

Снежана Петковска, Раководител на правен сектор во Министерство за економија

(1) Во Министерството за економија ќе се формира Одделение за ЈПП.

(2) За време на работилницата “Формирање на Одделение за ЈПП во Министерството за економија“ која се одржа на 20-21 мај 2008 година предмет на дискусија беа главните размислувања во однос на концептот, идните задачи и потребата од градење на капацитети.

(3) Многу се цени поддршката од страна на ГТЗ во обезбедувањето практично-ориентирана обука за општините и истата треба да е во координација со тековните активности на другите донори на централно ниво.

Жан Станоевски, Извршен генерален секретар на БалканНет

(1) БалканНет функционира како интегрирана транснационална мрежа на компетенции во земјите од Југоисточна Европа.

(2) БалканНет е формиран во 2006 година од практикантите на InWent (Internationale Weiterbildung und Entwicklung GmbH).
(3) Главни области на услугите на БалканНет се развој и управување на проекти, градење на капацитети и трансфер на know-how, како и бизнис промоција. Меѓу другото, промовирањето на ЈПП е една од главните активности на БалканНет. Исто така големо внимание се обрнува на обука за обучувачи. 

(4) Поддржани од Проектот за деловно опкружување на УСАИД, БалканНет ја поддржува Владата на Република Македонија во формирањето на Одделение за ЈПП во Министерството за економија. 

(5) Во рамките на проектот, УСАИД/БалканНет соработуваат со работното тело за ЈПП од North-Rhine Westphalia, Германија.

Татјана Лукановски, Локален експерт од Проектот за деловно опкружување на УСАИД

(1) Целта на Проектот за деловно опкружување на УСАИД е да го зајакне поволното опкружување за деловно работење во Македонија со цел да се поттикне развојот на бизниси и да се посвети внимание на проблемот со високата невработеност.

(2) Проектот ги опфаќа следните активности: јавен-приватен дијалог и олеснување на трговијата со стоки и услуги, правна и регулаторна рамка, јавни капитални инвестиции и децентрализација, реструктурирање на пазарот на труд, градење на капацитети и вкрстени иницијативи.

(3) Пожелна е тесна соработка со Проектот за ЈПП на ГТЗ за да се избегне поклопување на активностите. 

Regina Kablitz, Член на работното тело за ЈПП од Северна Рајна-Вестфалија, Германија

(1) Работното тело за ЈПП дава поддршка на УСАИД/БалканНет преку практичен know-how за институционална поставеност на Одделението за ЈПП во Министерството за економија. 

(2) За време на работилницата беше презентирана студија на случај за училишен проект за ЈПП.

(3) Се планира студиско патување во Германија од 23-28 јуни 2008 година за да се добијат насоки и увид во одбрани проекти за ЈПП. БалканНет ќе го организира патувањето за претставниците од институциите на заинтересираните страни.

(4) Г-ѓа Каблиц е подготвена да се сретне со г-дин Грим во Германија за понатамошни разговори за можна соработка.

Зоран Јанкуловски, Извршен директор на Асоцијацијата на финансиски извршители на локалната самоуправа и јавните претпријатија

Г-дин Јанкуловски изрази интерес за Проектот и е подготвен да даде поддршка онаму каде ќе биде потребно.

Јане Вртески, Локален експерт за развој на Финската консултантска група

Г-дин Вртески има соработувано со ГТЗ на поранешни мисии за ЈПП и аутсорсинг. Тој изрази подготвеност да ја продолжи соработката со ГТЗ на овој Проект за ЈПП и во понатамошните активности.

Маја Парнарџиева, Државен советник за управување со јавен долг во Министерство за финансии

(1) Сеуште постои потреба од јасна поделба на улогите на Министерството за финансии и Министерството за економија во рамките на Законот за концесии и ЈПП.

(2) Листа на потенцијални проекти кои имаат потреба од обука за ЈПП е подготвена неодамна и истата е елаборирана пред Владата на Р. Македонија.

(3) Обуката за ЈПП треба да ги опфати институциите на локално и на централно ниво. Обуките преку студии на случаи се сметаат за многу порелевантни отколку општите обуки на секторско ниво. Треба да се подигне свесноста за идентификација, подготовка и финансиска проценка на проекти.

(4) Во јуни ќе се организира состанок на членовите на Советодавниот Одбор и Советот за ЈПП со цел да се договорат темите на обуките и изборот на учесници на обуките. Со цел да се избегне поклопување на овој состанок со студиското патување во Германија (23-28 јуни) се предлага овој работен состанок да се одржи една недела пред патувањето. 

Божидар Стојчев, Државен советник за стамбен простор, комунални прашања и инфраструктура во Министерството за транспорт и врски

(1) Г-дин Стојчев е доста скептичен во однос на ЈПП во секторот за водоснабдување. На ова прашање било претходно работено од страна на Светска Банка, но немало резултати.

(2) Изборот на теми и учесници на обуката за ЈПП ќе биде под политичко влијание. Треба да се одлучи дали ќе се вклучат оние кои се одговорни за имплементација на проекти или/и оние кои учествуваат и даваат поддршка на проектите.

(3) Постои потреба од развој на општа стратегија за имплементација на ЈПП.

(4) Г-дин Стојчев се согласува дека е подобро да се започне со обука на помали проекти отколку со големи планови кои носат голем ризик за неуспех.

Миле Јакимовски, Директор на Фондот за животна средина во Министерството за животна средина и просторно планирање

(1) Во 2004 година е усвоен Законот за управување со отпад во согласност со ЕУ легислативата.

(2) Сепак, имплементацијата на Националниот план за управување со отпад се соочи со сериозни проблеми во општините кои се одговорни за управување со комуналниот и неопасниот индустриски отпад. 

(3) Се предлага регионален пристап за да се реши постоечкиот проблем со дивите депонии и за да се намали загадувањето на животната средина и ризиците по здравјето. Според стратегијата, неколку општини треба да соработуваат во планирањето, имплементацијата и работењето на една регионална депонија, како и да го организираат транспортот до оваа депонија.

(4) Досега се идентификувани 6-8 кластери на групи од 15 општини во секоја група, за регионални системи за управување со отпад. Иако беа направени физибилити студии, ниеден од проектите досега не е имплементиран.

(5) Со цел да се организараат регионални системи за управување со отпад, треба да се развие соодветна институиционална поставеност. Ова ќе овозможи поголема инволвираност на приватниот сектор, не само во имплементирањето и работењето на депониите, туку и во развивањето и управувањето на системите за собирање, транспорт и трансфер на отпад.

(6) Бидејќи наплатата за собирање на отпад е задача на општината, истата треба да биде вклучена во концептот.

(7) Обуката за ЈПП во однос на регионалното управување со отпад се смета за неопходна, особено за практичните проблеми.

(8) Одлуката за изборот на учесници на обуката треба да ја донесе Советодавниот Одбор.

Душица Перишиќ, Извршен директор на ЗЕЛС

(1)  ЗЕЛС е невладино здружение кое дејствува како прочистителен агент за 84 општини во Република Македонија и Град Скопје. Здружението поседува корисни информации за сите аспекти на управувањето со општинските задачи. Здружението обезбедува know-how од локални и меѓународни извори и организира состаноци и работилници за општините, како и работни средби со заинтересираните страни и експертите.

(2) ЗЕЛС има претходно соработувано со ГТЗ во имплементација на Проектот “Подобрување на економската ефикасност на јавните комунални услуги“.

(3) Г-ѓа Перишиќ искажа загриженост поради невклучувањето на ЗЕЛС во Советодавниот Одбор на Проектот на ГТЗ за обуката за ЈПП.

(4) Со поддршка на Британската Амбасада ЗЕЛС ќе организира конференција за ЈПП на 27 јуни 2008 година. На оваа конференција ќе бидат поканети претставници од сите 85 општини. На оваа конференција ќе се елаборира и договори планот за идните чекори. Најверојатно, планот ќе вклучува и обука за ЈПП.

(5) Добрата соработка со ГТЗ треба да се одржува и во иднина со цел да се избегне дуплирање на работата. Се предлага отварање на форум за средбите на донорите во врска со промовирањето на ЈПП. 

(6) Како потенцијална област за ЈПП беше спомената специјалната програма за развој на училиштата (за околу 100 единици).

Лолита Стојановска, Извршен директор на АДКОМ

(1) АДКОМ е невладина асоцијација која ги претставува јавните претпријатија во Република Македонија, застапувајќи ги интересите на нивните членови со цел подобрување на работните услови. АДКОМ ги вклучува јавните комунални компании во реформите на локалната самоуправа во врска со комуналните активности, потоа ги промовира и застапува интересите на сите членови пред државните органи и институции. АДКОМ исто така, дава поддршка за институционално и организациско подобрување на општинските комунални компании, дава логистичка поддршка при организирањето конференции, манифестации итн.

(2) Членовите на АДКОМ ја поддржуваат обуката за ЈПП. Приоритетен сектор кој треба да се формира во Македонија е индустријата за рециклирање.

Маја Парнарџиева, Државен советник за управување со јавен долг во Министерство за финансии

(1) Нема потреба да се исклучи секторот за водоснабдување од обуката за ЈПП. Консултантот ќе даде свој предлог за тоа кои сектори/видови на проекти ќе бидат опфатени со програмата за обука, земајќи ја во предвид поготвената листа на потенцијални сектори.

(2) Резултатите од Мисијата ќе бидат сумирани во Извештајот за почетни активности кој ќе биде доставен до членовите на Советодавниот Одбор.

(3) На 19 јуни 2008 година ќе се организира и одржи состанок на членовите на Советодавниот Одбор, Советот за концесии/ЈПП и другите заинтересирани страни (ЗЕЛС, АДКОМ).

(4) Се претпоставува дека групата на состанокот ќе брои околу 30 учесници. 

(5) ГТЗ ќе ја подготви агендата за состанокот и ќе даде повеќе детали за релевантните теми и компоненти на обуката. Концептот на овој состанок ќе биде презентиран на членовите на  Советодавниот Одбор и на другите учесници една недела пред одржувањето на истиот. 

(6) Во текот на состанокот Консултантот ќе го презентира концептот за обуката на учесниците . По дискусијата ќе бидат донесени заклучоци и ќе се договорат следните чекори за имплементација на програмата за обука. 

(7) Имплементацијата на обуката ќе започне во септември, затоа што во месеците јули и август ќе има многу отсутни поради годишните одмори. Во секој случај овој период ќе се искористи за подетално разработување на селектираните компоненти за обука.

3. Заклучоци и следни чекори

Целта на Мисијата – да се определат секторите и релевантните теми за обука за ЈПП, како и да се идентификуваат групите на учесници – не беше во целост постигната  во оваа фаза поради нејасните одговори добиени во текот на кратките интервјуа направени за само три дена. 

Во основа, учесници на обуките ќе бидат претставници на одбраните општини, јавни претпријатија и институции на централно ниво. 

Постои консензус меѓу заинтересираните страни дека обуката за ЈПП треба да биде имплементирана врз основа на специфични студии на случаи кои активно би ги вклучиле учесниците во развивање на планови за ЈПП.

Практичната обука треба да обрне многу внимание на идентификацијата на проекти, како и на проценката на финансиската можност за реализација. Исто така се смета за корисно кога учесниците на обуката можат да употребат специфични инструменти за планирање на проекти за ЈПП. Исто така се поддржува идејата за презентирање на аргументи за специфични интереси помеѓу заинтересираните страни во форма на играње улоги, со цел да се вклучат активно што е можно повеќе учесници и за да биде обуката што е можно поинтерактивна.    

Генерално, следните области се сметаат како релевантни за обуката за ЈПП:

Јавни згради

· Администрација

Општински згради, Даночни институции
· Образование


Училишта, Универзитети, Градинки

· Здравство


Болници, Пензионерски Домови

· Култура


Спортски кампуси, Музеи, Базени

· Безбедност


Полициски станици, Затвори, Штабови на армијата

Транспорт

· Физички објекти

Патишта, мостови, тунели, аеродроми, автобуски

            терминали

· Оперативни системи

Системи за јавен транспорт

Водоснабдување и канализација

· Водоснабдување

Производство, обработка, дистрибуција, пресметување на 





надоместок за потрошувачка на вода и наплата на истиот

· Канализација


Прочистителни станици

· Цврст отпад


Регионални системи за собирање на отпад, станици за

трансфер, санитарни депонии, фабрики за сортирање и 

рециклирање на отпад

Енергија

· Производство

Централи за производство на електрична енергија

· Дистрибуција


Работење на електричната мрежа

Социјални домови


Стамбени згради за групи со ниски приходи

Консултантот ќе ги имплементира следните чекори:

(1) Ќе подготви предлог за консултативен состанок на заинтересираните страни на обуката за ЈПП кој ќе се одржи на 19 јуни 2008 година. Предлогот ќе опфаќа: вовед во пристапот за ЈПП, предлози за сектори/проекти кои се сметаат соодветни за да бидат студии на случаи, вовед во пристапот и методите на обуката и прелиминарен временски распоред за имплементација на програмата за обука.

(2) Концептот ќе биде подготвен на англиски јазик најдоцна до 10 јуни 2008 година и ќе биде испратен до канцеларијата на Проектот на ГТЗ.
Координаторот на Проектот на ГТЗ ќе ги изврши следните работи:

(1) Ќе го дистрибуира Извештајот за почетните активности до Советодавниот Одбор на Проектот (Анекс 2) и до членовите на Советот за концесии/ЈПП (Анекс 3) до крајот на првата недела на јуни 2008 година.
(2)  Ќе го дистрибуира предлогот за консултативниот состанок до заинтересираните страни најдоцна до 12 јуни 2008 година.
(3) Ќе ги избере и покани учесниците на семинарот.
(4) Ќе избере соодветна локација и ќе подготви материјали за состанокот.
Претставниците на заинтересираните институции (МФ, МЕ, МТВ, МЖСПП) ќе ги информираат вработените за состаноците со цел да се обезбеди целосно учество.

Резултатите од состанокот ќе бидат основа за идните чекори за имплементација на програмата за обуката за ЈПП.

АНЕКС 1
Агенда за првата Мисија

20-24 мај 2008

20/05/2008, вторник

14:25
Пристигнување во Скопје

15:30
Состанок со г-ѓа Богатиновска, Координатор на Проектот на ГТЗ - Обука за ЈПП

19:00
Состанок со г-дин Мирослав Трајановски, Адвокат вклучен во подготовката на Закон за ЈПП

21/05/2008, среда

09:00
Учество на работилницата “Формирање на Одделение за ЈПП во Министерството за економија“

13:00
Состанок со г-ѓа Снежана Петковска, Раководител на правен сектор во Министерство за економија

13:30
Состанок со г-дин Жан Станоевски, Извршен генерален секретар на БалканНет 

14:00
Состанок со г-дин Зоран Јанкуловски, Извршен директор на Асоцијацијата на финансиски извршители на локалната самоуправа и јавните претпријатија

14:30
Состанок со г-дин Јане Вртески, Локален експерт за развој на Финската Консултантска Група

Состанок со г-ѓа Татјана Лукановска, Локален експерт од Проектот за деловно опкружување на УСАИД

15:00
Состанок со г-ѓа Regina Cablitz, Член на Работното тело за ЈПП од North-Rhine Westphalia, Германија

22/05/2008, четврток

09:30
Состанок со г-ѓа Маја Парнарџиева, Државен советник за управување со јавен долг во Министерство за фининсии

11:00
Состанок со г-дин Божидар Стојчев, Државен советник за стамбен простор, комунални прашања и инфраструктура во Министерство за транспорт и врски

13:00
Состанок со г-дин Миле Јакимовски, Директор на Фондот за животна средина во Министерство за животна средина и просторно планирање

23/05/2008, петок

10:00
Состанок со г-ѓе Душица Перишиќ, Извршен директор на ЗЕЛС

11:30
Состанок со г-ѓа Лoлита Стојановска, Извршен директор на АДКОМ

14:00
Состанок со г-ѓа Маја Парнарџиева, Државен советник за управување со јавен долг во Министерство за фининсии

15:00
Состанок со г-ѓа Богатиновска, Координатор на Проектот на ГТЗ - Обука за ЈПП

24/05/2008, сабота

09:00
Подготовка на Нацрт Извештај за подготвителни активности

15:00
Заминување

АНЕКС 3
Советодавен Одбор на Проектот

Претседател

Маја Парнарџиева

Министерство за финансии

Членови

Рената Давиткова

Министерство за финансии

Љуљзим Имери

Министерство за финансии

Јордан Трајковски

Генерален Секретаријат

Драган Димески

Генерален Секретаријат

Елена Петкановска

Министерство за локална самоуправа

Миле Јакимовски

Министерство за животна средина и просторно планирање

Божидар Стојчев

Министерство за транспорт и врски

Снежана Петковска

Министерство за економија

Ангелина Бацановиќ

Министерство за здравство

Слободан Косев

Град Скопје

Агим Гаси


Министерство за образование и наука

Ѓорѓи Божинов

Министерство за zemjodelstvo {umarstvo i vodostopanstvo
АНЕКС 4
Членови на Советот за концесии/ЈПП

Јордан Трајковски

Генерален Секретаријат

Снежана Петковска

Министерство за економија

Божидар Стојчев

Министерство за транспорт и врски

Никола Николиќ

Правен Секретаријат

Тахир Шакири

Министерство за финансии

Наташа Вртеска

ЗЕЛС

Лазе Котески


ЗЕЛС

Драган Дамески

Генерален Секретаријат

Никица Панова

Министерство за здравство

Мирослав Трајановски
Правен консултант

Техничка соработка со Македонија











Обука за Јавно-приватно партнерство








Извештај за почетни активности





6 јуни 2008





во име на Германското друштво за техничка соработка (GTZ GmbH)

